
Durante esta difícil etapa na que nos atopamos, solicitamos a colaboración das 

familias para facilitar o traballo do centro escolar ao que van asistir os vosos fillos e fillas e 

o cumprimento destas normas para garantir entre todos e todas a máxima seguridade 

posible. 

Debemos aclarar que somos docentes e non profesionais sanitarios, polo que só 

podemos poñer á súa disposición os medios dos que dispoñemos para que o entorno 

escolar sexa o máis seguro posible e seguir os protocolos elaborados con instrucións da 

Consellería de Educación adaptándoo as nosas instalacións. 

O alumnado atopará o centro sinalizado debidamente para facilitar que se 

manteñan os grupos de convivencia que esixen as administracións. Tamén se disporá de 

xel hidroalcohólico e xabón para a desinfección de mans ademais de manter as instalación 

desinfectadas, tanto no interior coma no exterior. Os esforzos serán máximos para extremar 

os coidados e seguimento dos protocolos aportados pola consellería de Educación. Porén, 

non sabemos como vai evolucionar a pandemia nin as instrucións futuras que recibiremos 

das autoridades, polo que pedimos especial atención ás comunicacións que iremos 

enviando a través das nosas canles habituais de contacto: páxina web do centro e 

aplicación AbalarMobil. 

O plan de adaptación á situación covid-19 implica unha serie de cambios e 

modificacións temporais nas Normas de Organización e Funcionamento do colexio. 

Reflectimos as máis salientables. 

Para ampliar información, existen outros documento do centro chamados 

ADAPTACIÓN PROTOCOLO COVID-19, PLAN DE CONTINXENCIA e 

PROGRAMA DE ACOLLIDA que serán subido á paxina web o día 9 de setembro do 

2020. 

MEDIDAS XENÉRICAS DO CENTRO 

Insistimos no uso obrigatorio da máscara de protección para todo o alumnado de Educación 

Primaria e altamente recomendable para Educación Infantil. Así mesmo, deberán traer unha 

segunda máscara a maiores da que traen nun estoxo. 

Lémbrase a importancia de non mandar ao alumnado con síntomas da Covid-19 

ao centro (febre por riba dos 37,5ºC, mais tamén calafríos, moita tose, sensación de falta de 

aire, diminución do olfacto e do gusto, ou dor de garganta).   

Queda prohibido o acceso a toda persoa allea ao centro, polo que debedes chamar 

antes ou acordar unha cita por medio de correo electrónico ou Aplicación AbalarMobil. 

En canto ás entradas e saídas, haberá un mestres de garda controlando a entrada e 

saída dos nenos e nenas e as coidadoras.  

O servizo de cambio de roupa en infantil realizarao un familiar preferiblemente 

non vulnerable. 

Nos recreos haberá varias zonas para que os nenos permanezan sempre no seu 

grupo estable. 

As titorías de pais e nais serán, preferentemente, telefónicas. Tamén se implantará 

o uso de AbalarMobil. 

Cada grupo estable empregará un aseo específico, que será desinfectado dúas ao 

longo da xornada escolar. 

A circulación polo centro será ocupando sempre a parte dereita do corredor 

marcada con frechas e respectando as quendas de circulación. 

O transporte está regulado pola lexislación vixente, o alumnado viaxará vestindo 

en todo momento a máscara de protección e acompañado dos coidadores de autobús (a 

responsabilidade neste eido é da empresa de transporte). 

No comedor ofrecerase o servizo de xantar nunha soa quenda, mais duplicarase os 

espazos para garantir a distancia social. 

Debido á organización en grupos de convivencia estable, non se levarán a cabo 

actividades nas que se mesture alumnado de diferente nivel, quedando suprimidas as 

actividades extraescolares.  

Tampouco se contempla polo momento ningún tipo de festival con público ou 

actividades en interior nas que se mesture o alumando. 

Para realizar unha correcta explicación sobre estas modificacións e o 

desenvolvemento do plan de actuación, realizaranse reunións coas familias. Terán lugar no 

patio cuberto da entrada do colexio baixo as seguintes normas de seguridade: 

- Un único asistente por alumno/a. 

- Obrigatorio o uso de máscara entre os asistentes. 

- Manterse nas marcas pintadas no chan. 

- A reunión non durará máis de 30 minutos. 

As datas e horas para cada educativo quedan reflectidas así: 

Infantil: xoves, 17 de setembro 2020, ás 12:30 

Primaria: xoves, 17 de setembro 2020, ás 13:15 

A consellería de Educación estableceu que o comezo do curso escalonado, asistirán: 

-Día 10 de setembro: 4º de Infantil (entran ás 12), 5º de Infantil, 1º, 2º e 3º de 

Primaria ás 10:00. 

-Día 11 de setembro: Todo o alumnado ás 10:00. 

A comunicación co centro será dos seguinte xeito: 

◦ Correo electrónico: vía formal para realizar consultas, transmitir información e realizar 

outro tipo de trámites. A dirección empregada será a corporativa: 

ceip.sanmarcos.cartelle@edu.xunta.gal 

◦ Teléfono: comunicación directa e inmediata: 988 48 41 46. 

As mensaxes importantes a comunicar ás familias serán enviadas a través da 

páxina web e da plataforma Abalarmobil (que se pode descargar como aplicación en 

calquera teléfono móbil). 

ACTUACIÓNS DE PREVENCIÓN, HIXIENE E PROTECCIÓN 

Equipo COVID 

Xurxo García Castro e Iria Rodríguez Rodríguez ambos mestres. 

Prevención: 

O centro educativo non é alleo á situación social e, polo tanto, establecendo un 

paralelismo coas normas xerais de prevención para calquera cidadán, os obxectivos serán 

os seguintes: 

- Evitar aglomeracións. 

- Distancia social. 

- Grupos estables de convivencia. 

- Responsabilidade individual. 

- Medidas de hixiene periódicas frecuentes. 

• O profesorado e o persoal non docente debe comprometerse a facer un autotest antes de 

acudir ao centro para evitar ir traballar con sintomatoloxía compatible coa Covid-19. 

• As familias deben adquirir o compromiso firme de non enviar aos seus fillos/as ao 

colexio se presentan algún dos síntomas compatibles coa Covid-19, debendo remitir ao 

centro a declaración responsable proporcionada pola Consellería de Educación 

(colgarase na web do centro); para elo deberán facer un test diario no que comproben a 

temperatura, a presenza de tose seca, dificultade respiratoria, a perda de olfacto ou 

gusto, dor muscular, fatiga severa ou diarrea (Anexo I do protocolo que tamén será 

subido á páxina web na semana do 7 de setembro). 

Hixiene e limpeza: 

Neste apartado resumimos as accións a levar a cabo para reforzar a hixiene xeral do 

centro e a adquisición de hábitos e rutinas de responsabilidade individual. 

- Hixiene xeral no centro: Reforzarase a limpeza de áreas sensibles como baños, 

lugares de paso, instalacións de uso común, etc. 

- Hixiene persoal: lavado de mans durante toda a xornada e uso do xel desinfectante 

en cada desprazamento polo centro. Inclúese tamén o uso da máscara permanente 

(agás períodos de descanso fixados).  

A limpeza do centro reforzarase como se indica no protocolo. Tras a xornada escolar 

tamén se desinfectaran os patios por parte do concello. 

 

ACCIÓNS FORMATIVAS PARA A MELLORA DA COMPETENCIA DIXITAL DO 

ALUMNADO NECESARIA PARA O DESENVOLVEMENTO NA MODALIDADE 

DE ENSINO PRESENCIAL OU, DE SER O CASO, NON PRESENCIAL. 

No mes de marzo a interrupción abrupta das clases presenciais supuxo poñer en 

marcha en moi pouco tempo a modalidade de ensino a distancia, o que custou moito e puxo 

de relevancia a necesidade mellorar a competencia do alumnado para que poida dentro das 

súas posibilidades empregar os medios dixitais aos que teña acceso. 

É necesario comezar o curso 2020/2021 cunha serie de accións que faciliten o 

emprego destes recursos, independentemente de que se poidan retomar o ensino a distancia 

ou non. Deste xeito, se fose necesario volver ao ensino a distancia ou semipresencial, o 

alumnado tería un maior grao de autonomía para continuar coa súa aprendizaxe. 

As familias deben coñecer e manexar as vías de información e comunicación 

existentes no centro, que serán as seguintes: 

◦ Aplicación Abalarmobil, dende a que poden realizar consultas relacionadas co 

ámbito académico, solicitar titorías e recibir mensaxes do centro ou profesorado. 

◦ Correo electrónico: vía formal para realizar consultas, transmitir información e 

realizar outro tipo de trámites. A dirección empregada será a corporativa: 

ceip.sanmarcos.cartelle@edu.xunta.gal  

Tarefas mínimas que se deberán levar a cabo en caso de alerta: 

-Facilitar ás familias datos de usuarios e contrasinais para acceder aos contidos, tanto 

da páxina web como da aula virtual. 

-As familias comunicaranse co centro se teñen problemas e/ou dificultades técnicas. 

-Nas reunións suxeriráselles a descarga da aplicación AbalarMobil para o uso no 

curso 2020/2021. 

O primeiro trimestre de curso debe servir de inmersión e como proba dun modelo de 

ensino mixto. O alumnado pode facer tarefas de reforzo e ampliación na súa casa a través do 

ensino virtual ou ben acceder a información (vídeos, pequenos textos) que despois se 

empreguen nas sesións presenciais. 

Isto permitiría tamén afrontar con máis garantías un escenario de 

semipresencialidade nas aulas e abrir o abano de posibilidades educativas e formativas do 

alumnado. 

 

ATENCIÓN AOS ASPECTOS EMOCIONAIS E SOCIAIS, MEDIANTE A 

REALIZACIÓN DE ACTIVIDADES EN GRUPO DE ACOLLIDA E COHESIÓN. 

• O aspecto máis importante a ter en conta neste comezo de curso 2020/2021 

será o aspecto emocional. 

• Os cambios na forma de relacionarse na sociedade deben chegar, por desgracia, 

tamén ao colexio. Nesta volta ás aulas temos que aprender a socializar con distancia, sen 

contacto físico ou transmitir emocións sen poder mostrar parte das nosas facianas. 

• Tanto para mestres como para alumnos supón un cambio enorme na interacción 

habitual e require dun tratamento específico nas aulas. 

• A mímica pode ser unha ferramenta moi útil para substituír accións que 

implican contacto físico, como unha aperta. O deseño deste tipo de xogos e dinámicas 

deberían estar presentes nas primeiras sesións e semanas. 

• A nivel social é importante que traballemos o tratamento que reciben as persoas 

contaxiadas. Estar afectado polo virus non debe ser motivo de discriminación, senón de 

comprensión e empatía, debemos evitar o rexeitamento social dende a empatía, pois calquera 

de nós podemos pasar por esa situación aínda sen ter cometido actos imprudentes. 

• Coas persoas que presenten síntomas compatibles, deberase aprender a tomar 

precaucións, o que non implica desprezo e rexeitamento, polo que debemos facer actividades 

de sensibilización neste eido. 

• Outro aspecto sobre o que debemos incidir no tratamento transversal do tema é 

a difusión de ruxerruxes e as bromas relacionadas co virus. Temos que formar ao noso 

alumnado para que non caia en cadeas de transmisión de información que non estea 

fundamentada e confirmada. Estamos nunha época na que se pode ferir a compañeiros/as 

facendo comentarios en torno ao seu estado de saúde que poden alterar a convivencia no 

colexio. Sucede o mesmo coas bromas de mal gusto relacionadas co coronavirus. Non cabe 

dúbida de que o emisor seguramente non teña intención ofensiva, pero pode darse o caso de 

que nenos/as con parentes ou coñecidos afectados/as poidan verse violentados por esta 

situación, polo que temos que intentar evitalas. 

• A perda de liberdade do alumnado é máis que evidente, xa que son moitas as 

limitacións que se atopará no retorno ao colexio. Será importante transmitir que se trata 

dunha situación transitoria e que ese esforzo vai en beneficio de todos/as, e como cidadáns 

debemos cumprir con estas restricións cun único obxectivo: contribuír a frear o virus e 

conseguir que todo isto acabe. 

• O alumnado necesita ser escoitado, polo que debemos deseñar accións que 

induzan a que se exprese, a que transmita emocións, opinións, incluso a que aporten 

solucións. Deste xeito podemos facelos partícipes de todas as medidas adoptadas para evitar 

contaxios. 

 

ACTUACIÓNS A TER EN CONTA ANTE A APARICIÓN DUN GROMO 

1. Non asistirán ao centro aqueles estudantes, docentes e outros profesionais que 

teñan síntomas compatibles con covid-19, así como aqueles que se atopen en illamento por 

diagnóstico de covid-19, ou en período de corentena domiciliaria por ter contacto estreito con 

algunha persoa con síntomas ou diagnosticada de covid-19. 

2. Diante dun suposto no que unha persoa ou alumno da que se sospeita que 

comeza a desenvolver síntomas compatibles con covid-19 no centro educativo seguirase o 

presente plan de continxencia e levarase a un espazo separado de uso individual, 

colocaráselle unha máscara cirúrxica (tanto ao que iniciou síntomas como á persoa que quede 

ao seu coidado), e contactarase coa familia, no caso de afectar a alumnado. 

3. Débese chamar ao centro de saúde de Atención Primaria de referencia, ou ao 

teléfono de referencia do SERGAS e seguiranse as súas instrucións. En caso de presentar 

síntomas de gravidade ou dificultade respiratoria chamarase ao 061. 

O/A traballador/a que inicie síntomas debe abandonar o seu posto de traballo 

protexido por máscara, e logo de seguir as instrucións do centro de saúde ata que a súa 

situación médica sexa valorada por un profesional sanitario. 

4. No suposto da aparición dun caso, ou dunha sospeita, da Covid-19 nun centro 

educativo tanto sexa do alumnado, profesorado ou persoal do centro, a persoa coordinadora 

do equipo formado na Covid-19 contactará coa Xefatura Territorial de Sanidade para 

comunicarllo. Será a propia Xefatura Territorial de Sanidade quen investigará os contactos 

que existan dentro do centro e os identificará, enviando a listaxe de contactos á Central de 

Seguimento de Contactos (CSC) quen se encargará da vixilancia evolutiva das persoas 

identificadas como contactos. Estas terán a consideración de contactos estreitos dun caso de 

Covid-19 e deberán estar en corentena no seu domicilio durante o período que sinale a 

xefatura de sanidade. 

5. A familia dun neno ou nena con sospeita de contaxio, deberá solicitar unha 

consulta telefónica co seu pediatra para que este avalíe a necesidade de solicitude dun test 

diagnóstico. Se non houbese cita para ese mesmo día, acudirá ao PAC para a valoración  polo 

médico de atención primaria. 

6. Tras a aparición dun caso diagnóstico da Covid-19 seguíranse as 

recomendacións da Xefatura Territorial de Sanidade, sendo posible que nun centro teña que 

estar illada unha parte dun centro educativo (aula ou grupo de aulas) mantendo o 

funcionamento do resto da forma habitual en función do número de contactos identificados 

en cada gromo. 

7. A autoridade sanitaria, en coordinación coa Consellería de Educación 

determinará en cada caso o número de persoal e alumnado afectado e a duración das medidas 

de corentena o que se comunicará ao equipo Covid-19 do centro para a súa comunicación á 

comunidade educativa, sen prexuízo da información que sexa facilitada pola autoridade 

sanitaria. 

8. A autoridade sanitaria, en función do número de contaxios, poderá ordenar o 

peche dunha ou varias aulas, dun nivel educativo ou do centro educativo na súa totalidade de 

conformidade con seguintes supostos: 

- A aparición dun único caso confirmado nunha aula poderá supoñer a entrada en 

corentena da totalidade do grupo que conforma a aula e do profesorado asignado a ese 

grupo. 

- Cando exista unha detección de 3 casos positivos confirmados nos últimos 7 días 

poderase acordar a medida do peche do nivel educativo completo onde xurdira o 

gromo ou, de ser o caso, da totalidade do centro educativo. 

9. A aparición dun contaxio sospeitoso con posterior confirmación é un suposto 

de declaración obrigatoria que implicará por parte da autoridade sanitaria a obriga de entrada 

en corentena de polo menos 10 días a todas as persoas que teñan a consideración de contacto 

próximo. 

10. A suspensión da actividade lectiva presencial suporá a aplicación das normas 

previstas no protocolo relativas ao ensino a distancia. Aos efectos de determinación do nivel 

de risco a autoridade sanitaria poderá volver a avaliar o pase ao nivel de riscos NR2 para os 

supostos de consideración de vulnerabilidade e de cualificación de persoal sensible. 

Sen prexuízo das medidas xenéricas establecidas no protocolo aprobado polas 

consellerías de Educación e Sanidade o centro ten previsto as seguintes fases de 

reincorporación: 

Fase 1 (Adecuación dos espazos) 

Duración: Aínda que pode ter unha duración variable, aconséllase que sexa dunha 

semana. Nesta primeira fase, previa ao reinicio da actividade, será o equipo COVID do 

centro quen estableza as actuacións a desenvolver, en colaboración coas autoridades 

sanitarias e educativas. 

Obxectivos: Revisaranse os plans do centro e tomaranse medidas máis rigorosas en 

canto a adecuación de espazos que dificulten aínda máis a transmisión do virus. 

 

Fase 2 (Formación de pequenos grupos) 

Duración: 1 semana. 

A porcentaxe do alumnado na aula de forma simultánea será do 33 % en grupos de 

máis de 20 alumnos e do 50% en grupos de menos de 20 alumnos. 

Obxectivos: Transmitir entre o alumnado as normas oportunas e novos cambios para 

consolidar unha volta segura. 

 

Fase 3 (Reforzo das medidas aprendidas en pequenos grupos) 

Duración: 1 semana. 

A porcentaxe do alumnado na aula de forma simultánea será do 50 % en grupos de 

máis de 20 alumnos e do 100% en grupos de menos de 20 alumnos. 

Obxectivos: Reforzo das medidas nun contexto de maior afluencia. 

 

Fase 4 (Fase de reactivación). 

Duración: 1 semana. 

Obxectivos: Retorno a actividade presencial da totalidade do alumnado. 

 

Resaltar que este documento é un resumo do “PLAN DE ADAPTACIÓN Á 

SITUACIÓN COVID 19 NO CURSO 2020-2021” que se pode atopar na web do centro. Este 

documento recolle as medidas e aplicación ao centro do Protocolo de adaptación ao contexto 

da covid-19 nos centros de Ensino non Universitario de Galicia para o curso 2020-2021.  

